
Fakamau hifo haau a tau fana 

Kua fai Fakamauaaga Fana (Firearms Registry) tei a Niu Silani.  

Ne kamata e Fakamauaga he aho 24 Iuni, 2023.  

Ko e taha a nei he tau puhala ne fakamalolo aki e levekiaga he tau fana he ha 
tautolu a tau maaga. Muitua e mena nei ha ko e tau hikihikiaga lalahi ke he tau mata 
fakatufono fana ne fakatu he mole e tau mahani vale fakamatakutakuina ke he tau 
fale tapu mosque i Kalasiosi (Christchurch). 

Kaeke ko koe ko e taha ne fai tohi laisini fana, kua lata ia koe ke age e tau vala tala 
ke he Fakamauaga hagaao ke he tau fana oti mo e falu he tau kanavakau haau.  

 

Ko e tau koloa kanavaakau ne kua lata ia koe ke taatu ke fakamau ko e: 

• tau fana ne nakai fai taofiaga, pihia foki mo e tau fana ne mahomo atu e 
hagahagakelea - Specially Dangerous Airguns (PCPs) 

• tau fana mo e tau matapulu ne taofi ke nakai fakaaoga 

• tau fana kuku 

• tau kanavaakau ne fai fakakaupaaga 

• tau matapatu vala 

• tau koloa ne hiki aki e tau fana kuku. 

To nakai fai tupe ka totogi e koe ke fakamau e haau a tau fana po ke tau koloa 
kanavaakau. 

Kua poaki kia koe ke age e tau vala tala nei to hoko ke he aho 31 Aokuso 2028. 

Ke he falu a magaaho kua poaki kia koe ke age tuai e tau vala tala nei ke he 
Fakamauaga, tuga ka fakafua mai po ke fakafua atu e koe e taha fana. Fakahigoa e 
tau feua nei ko e tau 'mena fakatuputupu' (activating circumstances). Ha ha ki ai 
logaloga e tau mena fakatuputupu. 

Ke iloa ke he tau mena oti ne kua lata ia koe ke iloa hagaao ke he Fakamauaaga 
Fana mo e iloa ko e mafiti mo e mukamuka fefe ke fakamau e haau a tau fana, 
finaatu ke he www.firearmssafetyauthority.govt.nz 

 

https://aus01.safelinks.protection.outlook.com/?url=http%3A%2F%2Fwww.firearmssafetyauthority.govt.nz%2F&data=05%7C01%7Ctranslate%40dia.govt.nz%7C7debb3a72dd74ff2b64708db7db025d1%7Cf659ca5cfc474e96b24d14c95df13acb%7C0%7C0%7C638241967728248294%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=wwLgS%2Bkuk1az%2F9qxKT8vunJhB6rYehgdBJ9fVPIH1oU%3D&reserved=0

